
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. Ընթացիկ իրավիճակը և իրավական ակտի ընդունման անհրաժեշտությունը
1.1 ՀՀ կառավարության 2012 թվականի հունիսի 22-ի <<Գոռավանի ավազուտներ>> պետական արգելավայրի վերականգնման աշխատանքների 2013-2015 թվականների ծրագրին հավանություն տալու մասին>> N25 արձանագրային որոշման հաստատումից հետո, ծրագիրը իրականացնելու համար ՀՀ բնապահպանության նախարարությունը դիմել է տարբեր միջազգային կազմակերպությունների/(CNF), (TJS), (WWF)/ սակայն համապատասխան ֆինանսավորում չի հաջողվել ստանալ:Ներկայումս նախատեսված միջոցառումները իրականացնելու նպատակով ՀՀ բնապահպանության նախարարությունը բանակցություններ է վարում Կովկասի բնության հիմնադրամի (CNF), Անդրսահմանային միացյալ քարտուղարություն (TJS), Բնության համաշխարհային հիմնադրամի հայաստանյան մասնաճյուղի (WWF) և մի քանի այլ միջազգային կազմակերպությունների հետ համապատասխան դրամաշնորհներ ստանալու և ծրագիրը իրականացնելու համար:


	2. Առաջարկվող կարգավորման բնույթը

2.1 Նախագծով առաջարկվում է  ՀՀ կառավարության 2012 թվականի հունիսի 22-ի նիստի N25 6-րդ կետով  հավանության արժանացած՝ <<Գոռավանի ավազուտներ>> պետական արգելավայրի վերականգնման աշխատանքների 2013-2015 թվականների ծրագիրը շարադրել նոր խմբագրությամբ:


	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

3.1 Նախագիծը մշակվել է Հայաստանի Հանրապետության բնապահպանության նախարարության կողմից:

	4. Ակնկալվող արդյունքը

    Ներկայացված որոշման ընդունման արդյունքում կստեղծվեն նախադրյալներ 2015-2017թթ. ընթացքում <<Գոռավանի ավազուտներ>> պետական արգելավայրի վերականգնման աշխատանքների ամբողջական իրականացման համար:

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2012 ԹՎԱԿԱՆԻ ՀՈՒՆԻՍԻ 22-Ի ՆԻՍՏԻ N25 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ>> 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Ներկայացվող որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Ներկայացվող որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

